ՀԻՄՆԱՎՈՐՈՒՄ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի
1. Իրավական ակտի ընդունման անհրաժեշտությունը (նպատակը)

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է ՀՀ Սյունիքի մարզի Մեղրու տարածաշրջանի ազգաբնակչությանը մատչելի և հասանելի բժշկական ծառայություններով ապահովելու անհրաժեշտությամբ: 
2. Ընթացիկ իրավիճակը և խնդիրները
Հայաստանի Հանրապետության կառավարության 2006 թվականի նոյեմբերի 2-ի  «Հայաստանի Հանրապետության մարզերի առողջապահության համակարգերի օպտիմալացման ծրագրերը հաստատելու մասին»  թիվ 1911-Ն որոշմամբ ներկայուն նախատեսված է «Մեղրու տարածաշրջանային բժշկական կենտրոն» ՓԲԸ համար կառուցել նոր շենք և շինարարական աշխատանքներն ավարտելուց հետո բժշկական կենտրոնի բոլոր ծառայությունները տեղափոխել այնտեղ: Իսկ Մեղրու տարածաշրջանային բժշկական կենտրոնի հիվանդանոցային, պոլիկլինիկական և Ագարակի մասնաշենքերը պետք է ազատվեն և հանձնվեն Հայաստանի Հանրապետության կառավարությանն առընթեր պետական գույքի կառավարման վարչությանը:

Սակայն, «Առողջապահական համակարգի արդիականացում» ծրագրի թիվ 7987-AM լրացուցիչ ֆինանսավորման վարկային ծրագրի շրջանակներում  կառուցվող նոր շենքում տեղակայվելու են միայն հիվանդանոցային ծառայություններ, հաշվի առնելով Մեղրու և Ագարակի քաղաքային համայնքների հեռավորությունը: Տարածաշրջանի գյուղական համայնքների բնակչության արտահիվանդանոցային ծառայությունները կազմակերպելու, ամբուլատոր-պոլիկլինիկական ծառայություններից օգտվելու բնակչության մատչելիությունը և հասանելիությունը ապահովելու նպատակով, առավել նպատահարմար է ք. Մեղրու Մ.Օհանջանյան փողոց թիվ 4 հասցեում գտնվող պոլիկլինիկայի 2 հարկաբաժինների՝ համապատասխանաբար 337,5 ք.մ և 343,3 ք.մ տարածքները և  ընկերության նախկին դիարանի 34.8 քմ տարածքը, ինչպես նաև ք.Ագարակի Հիվանդանոցային 1/1 հասցեում գտնվող հիվանդանոցի  մասնաշենքի 1-ին հարկի 231,8 ք.մ տարածքը թողնել «Մեղրու տարածաշրջանային բժշկական կենտրոն»  ՓԲԸ-ին:

Միաժամանակ հարկ է նշել, որ Մեղրու տարածաշրջանային ԲԿ պոլիկլինիկական մասնաշենքի երկու հարկը վերանորոգվել է ԱՄՆ դեսպանատան պաշտպանության համագործակցության գրասենյակի օժանդակությամբ, իսկ երրորդ հարկը և Ագարակի նախկին հիվանդանոցի համապատասխան տարածքը բավարարում են պոլիկլինիկական ծառայություններ ծավալելու համար նախատեսված չափանիշներին:
3.  Կարգավորման նպատակը և բնույթը
Իրավական ակտի նախագծի նպատակն է  Մեղրու և Ագարակի քաղաքային համայնքների ազգաբնակչության համար ամբուլատոր-պոլիկլինիկական ծառայություններից օգտվելու հնարավորության ընձեռումն է, ինչպես նաև պոլիկլինիկական ծառայությունների մատչելիության և հասանելիության ապահովումն է:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից:
5. Ակնկալվող արդյունքը
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը կնպաստի օպտիմալ, մատչելի և հասանելի առողջապահական համակարգի ձևավորմանը ՀՀ Սյունիքի մարզի Մեղրու տարածաշրջանում:
ՏԵՂԵԿԱՆՔ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:
Տ Ե Ղ Ե Կ Ա Ն Ք

«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

ՀՀ ԱՌՈՂՋԱՊԱՀՈՒԹՅԱՆ

